
Neɓunde, honooɓe semmbiɗɗi ukkani Yahuuda, hoosi
yimɓe Allah yaari ɓe maccuuku nder leddi Baabila.  

Yahuudu'en ɗo daayi leddi maɓɓe, ɓe ɗon
jooɗi haa haade maayo Kebar.  Nder maɓɓe

e woodi jagganoowo
Allah, annabi Ezekiyel.



Nyallade feere, Allah hokki Ezekiyel wahayu, 
tedduŋgal Allah wangi bana jayngol, nder
suura tagle geete nayi ɗelkoojam.  Tagdi fuu
woodi geese nayi e bileeji nayi.  Dow ko'e tagle
ɗe'e, e woodi leeso laamu mbooɗgo, ɗum
ngaɗira hayre safira, nge ɗon keewi e jayngol
bana timotimoonɗi huɓɓaɗum.  Sa'i Ezekiyel
ngi'i ɗum, o do'i haa
leddi nder rewiki.  



Allah wolwani Ezekiyel, "Mi ɗon lila ma 
fa'ago ɓiɓɓe Isra'iila.  Wolwan ɓe bolɗe
am, ngam ɓe turtuuɓe."  Sey junŋngo
waŋngi, ɗon joogi deftere taggaande, 
sey Allah wi'i, "Nyaam deftere
taggaande nde'e, nden njah, 
wolwana saare Isra'iila." 

Umroore saattunde ɗume ɗo’o! Ammaa 
Ezekiyel ɗowtani Allah, o nyaami
deftere taggaande maajum, o dilli boo.



Sey Ruuhu Allah eeŋgini Ezekiyel, 
yaari mo haa dahaaɓe
Yahuudu'en jooɗiɗiɓe
haa nokkuure feere
haa haade maayo
Kebar.  O jooɗi haa
ɓe woni balɗe maako
joweeɗiɗi, o kultori ko 
o ngi'i.  Nden Allah waɗi
Ezekiyel laato aynoowo
Isra'iila.  Kuugal maako
woni, o sappana
yimɓe taa ɓe
ɗowtanay Allah.



Ezekiyel waɗi kuujeji kulniiɗi ɗuuɗɗum ngam heɓa 
wolde Allah laaɓana yimbe.  O diidi suura Urusaliima 
dow birikre loope, Ego yimɓe ɗon laara dow balawal 
maako yaake o diida honooɓe semmbiɗɗi o taaridi 
Urusaliima.  O ɗon holla dow tikkungel ɗo, berniwol 
Allah seeninde halkoto.  



Isra'iila, laamu woylaŋkeere, ɗowtanay Allah duuɓi
teemerɗe tati e saapanɗe nayi (390), Yahuuda, laamu
fombinaŋkeere boo, ɗowtanay Allah duuɓi sappanɗe nayi.  
Ka'a woni daalila ko Isra'iila halki, Yahuuda boo halkoto
tikkuŋgel ɗo.  Allah yecci Ezekiyel dow o waala wuttudu
nanndu balɗe teemerɗe tati e sappanɗe joweenayi, nden o 

waala wuttudu nyaamru balɗe sappanɗe nayi, 
ngam o siftorina yimɓe duuɓi

ɓe waɗi hakke.



Teema yimɓe fuɗɗi numugo dow 
Ezekiyel goɗɗo kulniɗo masin.  
O ɗon waɗa ko Allah umri mo 
fuu.  Nyalaade feere, o laɓi gaasa 
maako, sey o wuli yeɓre woore 
nder tati maari.  Ɗu'um ngam 
holla dow yeɓre woore nder tati 
jooɗiɓe nder Urusaliima 
maayiran nyawu e weelo sa'i 
Baabila ukkani berniwol.  



Ezekiyel hoo'i yeɓre woore nder tati fahin, o ta'i nde bee 
kafahi.  Ɗu'um holli dow yeɓre yimɓe berniwol woore
nder tati maayiran kafajhi konnoɓe.  Yaɓre tati nder tati
tataɓre boo o saŋkiti ndi haa henndu.  Ammaa o hoo'i
gaasa ndin seɗɗa o nyawti haa gawargal limce maako, 
ngam laata alaama Allah hisnan woɗɓe nder yimɓe

maako o 
ngartira ɓe
leddi alkawal.  



Annabiijo feetuɗo ɗo'o yecci dahaaɓe
Yahuudu'en dow kuujeji ɓeddan
wonnugo, hoynata bana ɓe tammori.  
Yimɓe tikkani Ezekiyel, ammaa
o accay wolwuki wolde Allah.  
Nyalaade feere o ɗon jooɗidi
bee ndotti'en Isra'iila, sey
Allah hokki mo wahayu.  
Nder wahayu maajum, 
Allah naŋngi gaasa
maako eeŋti
mo yaari mo
haykaleeru
nder
Urusaliima.



Nder haykaleeru maajum, Allah holli mo kuuje 
ladooji e dabbaaji nyidduɗi e labbi.  Ɗi'i haanday 
ɗi wona nder Haykaleeru Allah.



Ardiiɓe acci Allah ɗon rewa ɗi'i.  Allah holli Ezekiyel
dow Teddeenga maako ɗon acca Haykaleeru maajum, 
ngo halkoto boo.  Sa'i o timmini yi'uki wahayu maajum, 
sey o yecci ndotti'en Yahuudu
haala wahayu maajum.



Ko Allah wi'i fuu warti gooŋga.  Urusaliima 
halkaama.  Yimɓe ɗuuɗɗum halki.  Sa'i 
Yahuuda'en dahaaɓe ngonɓe Baabila nani ka, ɓe 
kayni koo Allah acci yimɓe maako foray.



Ammaa Allah hokki annabiijo maako 
jawaabuwol feere.  Ammaa Allah 
ɗowi Ezekiyel yahri mo waadiwol 
keewŋgol i'e joorɗi— i'e ɓiɓɓe 
aadama.



Allah ƴami Ezekiyel, "Ɓii aadama, i'e ɗe'e ngeeɗitan
na?" Ezekiyel jaabi, "Yaa Jawmiraawo Allah, sey an 
anndi.  Fakat, i'e joorɗi yeeɗata fahin.  Jawmiraawo 
wi'i, "Waɗu annabaaku dow i'e ɗe'e a wi'a, "I'e joorɗe
ɗe'e, nane wolde Jawmiraawo."  Sa'i o ɗowtani
umrore Allah, Ezekiyel nani hoolo, waato
sonyo i'e.  Ɗume tammora waadi ɗum?



Nde annabiijo on ɗon laara nder
kaayeefi, ɓalli jokkindiri ƴi'al e ƴi'al.



Nden, kusel wari dow maaje.



Sey laral suddi ɗe, ammaa walaa yoŋki nder ɓalli ɗin.



Jawmiraawo wi'i, "Ɓii aadama waɗu annabaaku a wi'a, 
"Yaa poofɗe war daga alkibilaaji nayi fuu.  Foofu dow 
ɗi'i haa ɗi ngeeɗita.  Apos; " Sa'i Ezekiyel waɗi non, sey 
poofɗe nasti ɓalli man.  Sey ɗi ngeeɗiti, ɗi dari dow 
kosɗe maaji.  Jooni honooɓe mawnde keewi waadiwol 
maajum.



Allah anndi Yahuudu'en ngonɓe nder Baabila itti
tammunde sa'i Urusaliima halkuno.  Sey o lildi
jawaabuwol heedi wahayu Ezekiyel.  Allah wi'i, "I'e ɗe'e, 
ɗum yimɓe Isra'iila fuu.  Mi nastinan Ruuhu am nder
mooɗon ngan on yeeɗita, mi ngartirina mon nder leddi

mooɗon."



Jawaabu tammunde mawnde ɗume ɗo daga Allah! 
Alkawalji Allah heedi Ezekiyel warti gooŋga, sa’i
yeeso too Yahuudu'en warti leddi maɓɓe.  Ɓe anndi
Jawmiraawo Allah wartiri ɓe saare.  

Koo ndey wolde
Allah ɗon
warta gooŋga.



"Damugal Wolde Maɗa ɗon hokka jayŋgol." 
Jaabura 119:130

Ezekiyel: Goɗɗo Wahayuji

Tariya ha nder Wolde Allah, Deftere,

tawama ha nder

Ezekiyel



Timminol



Tariya Deftere ndu ɗon wolwina amin do Allah 
amin je boɗɗo je taggi amin e je yiɗi ha en aanda Mo.

Allah aandi min ngaɗi kujeji kalluɗum, je O ewnatta hakke.  
Eltare aybe ɗum wade, ama Allah yiɗi ma be gonga e O nelli

no Ɓiɗɗo mako je gooto, Yesu, ha o maya do Gafangal e ɓe elta
Mo ngam aybe maɗa, Nden Yesu finni nder wade e dilli ha saare

ha asaman!  To a ɗon nuɗɗina Yesu e emmi mo ngam ha O 
yaffa hakkeji maɗa, O waɗan ɗum.  O waran e O wondan

be ma jonta, e a wondan be Mako ha abada.  

To a tammi ɗum gonga, Yeccu ɗo ha Allah:
Yesu am, mi ɗon nuɗɗina an woni Allah, e lati neɗɗo ngam

mayugo ngam hakkeji am, jonta A ɗon yeɗɗa fahin.  Useini nastu
ha nde jonde am e yafanam hakkeji am, ngam ha jonde am sanja

jonta, e yende feere mi wonda be ma ha abada.  Wallam ngam
heɗɗitugo Ma e yeɗɗa ngam Ma bana ɓiɗɗo Ma.  Amina.

Jaangu Deftere e ngewtu be Allah tum tum!   Yohonna 3:16

